
Naalakkersuisut matumuuna Inatsisartut suleriaasianni § 33, immik. 6, nr. 4 naapertorlugu 

aalajangigassamut siunnersuut una saqqummiuppaat: 

 

Siunnersuut: Inatsisartut aalajangissagaat Namminersorlutik Oqartussat Haagimi meeqqat 

illersorneqarnissaat pillugit isumaqatigiissut pillugu inatsisip atuutilerneqarnissaata Kalaallit 

Nunaanni atortuulersinneqassasoq 

(Naalakkersuisut Siulittaasuat) 

 

 

Tunngavilersuut 

 

Aalajangigassatut siunnersuutip atuutilerneqarneratigut Haagimi meeqqat illersorneqarnissaat 

pillugit isumaqatigiissut Kalaallit Nunaanni atuutilerneqassaaq, tassungalu atatillugu Haagimi 

isumaqatigiissut 1996-imi oktobarip 19-ianneersoq, angajoqqaatut akisussaaffeqarnermut 

meeqqallu illersorneqarnissaannut sulissutiginninnernut tunnngasuni piginnaatitsinermut, 

inatsisissanik toqqaanermut, akuersinermut, naammassisitsinermut suleqatigiinnermullu tunngasoq 

atuutilerneqassaaq.   

 

Allannguutit Kalaallit Nunanni ilaqutaqarnermut nalinginnaasumik inatsisiliornerup 

nutarteqqinneqarneranut attuumassuteqarput, tassungattaaq ilaapput nalunaarutit maannamut 

atuuttut Haagi pillugu nalunaarummi 1980-imi oktobarip 25-anneersumi nunat tamalaat akornanni 

meeqqanik aallarussisarnermut innuttaasut akornanni inatsiseqarmut tunngasut 

atorunnaartinneqaneri, aammalu Europamiut isumaqatigiissutaat 1980-imi maajip 20-anneersoq 

angajoqqaatut oqartussaaneq pillugu akuersisarneq tassungalu tunngatillugu aalajangikkat 

naammassineqartarnerisa Kalaallit Nunaanni atuuttuunnginneri, aammattaaq inatsisit Kalaallit 

Nunaanni atuuttut isumaqatigiissutip piumasaqaataanut naapertuuttunngorlugit qulakkeerneqassasut.  

 

Haagi pillugu nalunaarutip 1980-imi oktobarip 25-anneersup nunat tamalaat akornanni meeqqanik 

aallarussisarnermut innuttaasut akornanni inatsiseqarmut tunngasut imarai. 

 

Europamiut isumaqatigiissutaat 1980-imi maajip 20-anneersup imarai angajoqqaatut oqartussaaneq 

pillugu akuersisarnermut tassungalu tunngatillugu aalajangikkat naammassineqartarneri, meeraq 

sumi najugaqartassanersoq, aamma najortigiinnissamut aalajangersakkat.   

 

Siunnersuutip imarisai 

 

Haagimi meeqqat illersorneqarnissaat pillugit isumaqatigiissutip Kalaallit Nunaannut 

tunngassutilinni makkunani atorneqartassaaq; angajoqqaatut akisussaaffik (angajoqqaajusutut 

oqartussaassuseq, meeqqap najugassaa, najortigiinnissaq il.il. angajoqqaajusutut akisussaaffik 

pillugu inatsit naapertorlugu
1
) aammalu angajoqqaatut akisussaasoqarneq, meeqqallu 

angerlarsimaffiup avataanut inissinneqartarneri. Sammisani taakkunani isumaqatigiissutip meeqqat 

nunani tamalaani pissutsit eqqarsaatigalugit illersorneqartarnissaasa pitsanngorsaavigineqarnissaat 

                                                
1
 Angajoqqaajusutut akisussaaffik pillugu inatsit, inatsimmi allanngorneri ilanngullugit 

nalunaarutiginninneq nr. 1073 2012-imi novembarip 20-anneersoq Kalaallit Nunaannut 

atuutinngilaq, kisianni Kalaallit Nunaanni atortussanngortinneqassaaq Kalaallit Nunanni 

ilaqutaqarnermut nalinginnaasumik inatsisiliornerup nutarteqqinneqarneranut atatillugu 

atuutilerneqassalluni, tak. immikkut eqikkagaq. 

anguniarneqarpoq, aammalu qulakkiissallugu meeqqat nunanut arlaqartunut attuumassuteqartut 

nunamut ataasiinnarmut attuumassuteqartutulli tamakkiitigisumik illersorneqartassasut. Taamatut 

illersuinissap atuutilerneqarnissaa anguniarneqarpoq nunat tamalaat akornanni 

pisinnaatitsissusiisarnermut aalajangiinikkut, inatsisinik toqqaanikkut, akuerineqarneq aammalu 

aalajangersakkat tamakkiisumik atortuulersinneqartarnerisigut allaffissornikkullu suleqatigiinnikkut.  

 

Suleriaasissamut missangersuut § 1, immik. 1 naapertorlugu Haagimi meeqqat illersorneqarnissaat 

pillugit isumaqatigiissut Kalaallit Nunaanni atuuppoq. Isumaqatigiissutip aalajangigai taamaalillutik 

Kalaallit Nunaanni inatsisinut ilaalissapput. Tamanna isumaqarpoq suliaq isumaqatigiissummut 

attuumassuteqartoq, naalagaaffimmullu allamut isumaqatigiissummut attuumassuteqartumut 

naammattumik attuumassuteqartoq, nunat tamalaat akornanni oqartussaassutsimut attuuassuteqarpat, 

inatsisit sorliit tassunga tunnganersut aammalu aalajangiinerit akuerineqarnissaannut 

atuutilerneqarnissaannullu tunngassutillit aalajangerneqartassapput isumaqatigiissutip 

aalajangersagai naapertorlugit 

 

Isumaqatigiissutip aalajangersagartai Kalaallit Nunaata Savalimmiullu akornanni attaveqartarnermi 

atuutinngillat, Kalaallit Nunaata Danmarkillu akornanni.  

 

§ 2 naapertorlugu inooqatigiinnermut, meeqqanut akuunerulersitsinissamullu naalakkersuisoq 

(social-, børne- og integrationsministeren) qitiusumik oqartussaaffimmik pilersitsissaaq, 

isumaqatigiissullu naapertorlugu qitiusumik oqartussaqarfiup suliassat ingerlatissavai. Eqikkakkami 

immik. 2.5. naapertorlugu. Aammattaaq inooqatigiinnermut, meeqqanut akuunerulersitsinissamullu 

naalakkersuisup qitiusumik oqartussaaffeqarfiup ingerlannissaanut malittarisaasiorsinnaavoq, 

ammalu, naalakkersuisoq attuumassuteqartoq isumasioqatigalugu (meeqqat angerlarsimaffiup 

avataanut inissinneqartarnerat pillugu) imalt. ministeri qallunaaq (angajoqqaatut oqartussaanermut 

apeqqutini justitsiministeri) – qitiusumik oqartussaaffiup suliassaasa ilaat oqartussaasunut allanut 

tunniunneqarsinnaapput. Danmarkimi Social-, Børne- og Integrationsministeria 

isumaqatigiissummut Danmarkimi qitiusumik oqartussaaffittut inissisimavoq, aammattaaq 

ministeria taanna ilimagineqarpoq Kalaallit Nunaanni qitiusumik oqartussaaffittut toqqarneqassasoq. 

 

Suliassat isumaqatigiissummut attuumassuteqartussat aallaqqaammut eqqartuussisoqarfinnit 

ingerlanneqartarput, Kalaallit Nunaanni eqqartuussiveqarnermut inatsimmi kap. 46-47-mi 

malittarisassat naapertorlugit. Peqqussutissatut missingersuusiap suliassat isumaqatigiissut 

naapertorlugu eqqartuussiveqarfinnit sammineqartarnissaat pillugit aalajangersakkanik imaqarpoq 

malittarisassanut tapertaasunik (§§ 3-6). 

 

Isumaqatigiissutip immikkoortua 8 aamma 9 naapertorlugu suliassamut isumaqatigiissutip 

iluaniittumut oqartussaassuseq ilaannikkut naalagaaffiup isumaqatigiissummut atsiueqataasimasup 

allap oqartussaasunut naalagaaffiup atsiueqataasimasup oqartussaasuinut allanut 

ingerlateqqissinnaavaat. Missingersuusiap § 3-at naapertorlugu eqqartuussisoqarfiit 

aalajangiisarnissamut oqartussaassutsip nuutinneqarnera aalajangeqqitassanngortiffeqartillugu 

nuutissinnaavaat. 

 

Isumaqatigiissutip immikkoortua 24 naapertorlugu inuup pisinnaatinneqartup kialuunniit 

oqartussaasut naalagaaffimmi allami isumaqatigiissummut atsiueqataasimasut 

oqartussaaffilerneqarsimasullu noqqaavigisinnaavai naalagaaffimmi allami isumaqatigiissummut 

atsiueqataasimasumit pineqaatissiissutaasimasoq akuereqqullugu paarlattuanilluunniit 

akuereqqunagu. Missingersuusiap § 4-aani taamatut noqqaaneq Kalaallit Nunaanni 

Eqqartuussiveqarfimmut tunniunneqassaaq. 

 

Kalaallit Nunaanni Eqqartuussiveqarfik tassaavoq aalajangiinikkut naalagaaffimmi allami 

isumaqatigiissummut atsiueqataasimasumit pineqaatissiissutaasimasumik akuersisussaq. 

Aammattaaq Kalaallit Nunaanni Eqqartuussiveqarfik tassaavoq aalajangiineq taamaattoq 

naammassineqarsinnaanersoq pillugu allajangiisussaq. Kalaallit Nunaanni Eqqartuussiveqarfiup 

pineqaatissiissut taamaattoq isumannaatsumik ingerlanneqarsinnaanngitsoq nalileruniuk, pineqartut 

ilaat inatsisilerinikkut ikiorserneqarsinnaanngitsoq, taava eqqartuussisoqarfik pineqartumut 

ikiortaasussamik piginnaaneqartumik toqqaasinnaavoq. Pineqartoq eqqartuussisarnermi inatsit § 

254, immik. 1, nr. 3, tak. immik. 3 naapertorlugu akeqanngitsumik sullinneqarsinnaanngippat, 

eqqartuussiviup pineqartoq naalagaaffiup karsianut ivertinneqarnerminut atatillugu 

aningaasartuutaasimasut taarsigassanngortissinnaavai (§§4 aamma 5). 

 

Aalajangiineq akuereqqullugu imalt. pineqaatissiissutigineqarsinnaanngoqqullugu 

noqqaasoqassappat noqqaassut allaganngorlugu nassiunneqassaaq, tassungalu ilanngunneqassaaq 

aalajangiisimanerup assilinera allaganngorsimasoq (§ 6). 

 

Pineqaatissiissut naammassineqarsinnaasutut nalunaarutigineqareerpat, tak. § 5, taava 

naammassineqarsinnaavoq Kalaallit Nunaanni eqqartuussisarnermi inatsimmi kap. 46 aamma 47-mi 

pinngitsaaliissummik pineqaatissiissutiginnittarnermut malittarisassat nalinginnaasut naapertorlugit. 

 

Pineqartut saniatigut peqqussutissamut missingersuusiaq matumunnga ilanngunneqartoq aammalu 

eqikkarnera innersuussutigineqassaaq. 

 

Aningaasartuutitigut sunniutaasinnaasut 

Soqanngilaq 

 

Tusarniaaneq 

Peqqussutissamut missingersuusiaq naalagaaffiup iluani oqartussanut tusarniaassutigineqarsimavoq.  





Meeqqanut, Naligiissitaanermut, Akuliutitaanermut Isumaginninnermullu 


Ministereqarfik 


Ilaqutariit Inatsiseqartitaanerat pillugu Allaffeqarfik 


J.nr. 2012-5209 / 1th 


25. juli 2014  


 


 


Meeqqat illersorneqarnissaannik nunat tamat Haagimi 


isumaqatigiissutaat pillugu inatsisip Kalaallit Nunaanni 


atuutilersinneqarnissaannik peqqussummut 


eqikkaassut  
   


 


1. Aallaqqaasiut 


 


Namminersorlutik Oqartussat qinnuteqarnerisigut Kalaallit Nunaanni ilaqutariit 


inatsiseqartitaanerata nalimmassarneqarneranut ilaatillugu angajoqqaat akisussaassuseqarnerannut 


meeqqallu illersorneqarnissaannut suliniutinut (meeqqat illersorneqarnissaat pillugu nunat tamat 


Haagimi isumaqatigiissutaannut) tunngatillugu pisinnaasat, inatsisinik toqqaasarnerit, 


akuersisarneq, naammassinnittarneq suleqatigiinnerlu pillugit nunat tamat Haagimi 


isumaqatigiissutaannut 19. oktober 1996-imeersumut peqatigitillugu Meeqqat 


illersorneqarnissannik nunat tamat Haagimi isumaqatigiissutaat pillugu inatsit nr. 434, 8. maj 2006-


imeersoq Kalaallit Nunaanni atuutilersinneqarpoq.  


 


Taamaattumik Meeqqat illersorneqarnissat pillugu nunat tamat Haagimi isumaqatigiissutaat pillugu 


inatsisip Kalaallit Nunaanni atuutilersinnissaanik peqqussutissatut missiliuussiortoqarpoq. 


Peqqussutissatut missiliuutikkut Kalaallit Nunaanni pissutsit allannguutigitillugit Meeqqat 


illersorneqarnissat pillugu nunat tamat Haagimi isumaqatigiissutaat pillugu inatsit Kalaallit 


Nunaanni atuutilersinneqarpoq. 


 


Tamatumunnga peqatigitillugu Meeqqat illersorneqarnissat pillugu nunat tamat Haagimi 


isumaqatigiissutaat Kalaallit Nunaanni atuutilersinneqarpoq, immikkut tak. eqikkaassut. Kalaallit 


Nunaannut tunngatillugu nunat tamat isumaqatigiissutaat pingaartumik angajoqqaat 


akisussaassuseqarnerannut (angajoqqaat akisussaasuseqarnerannut inatsit
1
 malillugu angajoqqaatut 


akisussaassuseqarnermut, meeqqap najugaanut, meeqqamik najorteqarsinnaanermut il.il.) aamma 


angajoqqaatut sinniisuutitaqartarnermut kiisalu angerlarsimaffiup avataanut meeqqanik 


inissiisarnermut atuutissaaq. Suliassaqarfinni taakkunani nunat tamalaat isumaqataassutaatigut 


anguniarneqarpoq nunanut tamalaanut tunngatillugu meeqqat illersorneqarneqarnerat 


pitsaanerulersinneqassasoq qulakkeerniarneqassasorlu meeqqat nunanut arlariinnut attuumassutillit 


meeqqatut nunamut ataatsimut attuumassutillittulli pitsaatigisumik illersorneqassasut. Nunat tamat 


pisinnaasaat, inatsisinik toqqaasarneq, akuersisarneq aalajangikkanillu naammassinnittarneq kiisalu 


allaffissornikkut suleqatigiinneq pillugu aalajangersakkat aqqutigalugit taamatut illersuinissaq 


anguniarneqarpoq.  


                                                           
1
 Angajoqqaatut akisussaassuseqarneq pillugu inatsit, tak. inatsimmik nalunaarut nr.1073, 20. november 2012-imeersoq 


Kalaallit Nunaanni atuutinngilaq, kisiannili Kalaallit Nunaanni ilaqutariit inatsiseqatitaanerata nalimmassarneranut 


ilaatillugu atuutilerinneqassalluni, immikkut tak. eqikkaassut.  







 


Suliassaqarfik ”angerlarsimaffiup avataanut meeqqanik inissiisarneq” Namminersorlutik 


Oqartussanit tiguneqarpoq. 


 


2. Inatsit atuuttoq 


 


2.1. Nunat tamalaat pisinnaasaat 


 


2.1.1. Angajoqqaatut oqartussaassuseqarneq il.il. 


 


Kalaallit Nunaanni eqqartuussisarnermik inatsimmi § 283, imm. 2, tak. inatsit nr. 305, 30. april 


2008-meersoq, danskit eqqartuussisarneq pillugu inatsisaanni § 448 f malillugu angajoqqaatut 


oqartussaassuseqarneq pillugu suliaq naalagaaffimmi maani (Danmarkimi aamma Kalaallit 


Nunaanni) suliassanngortinneqarsinnaanersoq aalajangerneqartarpoq. 


 


Aalajangersagaq malillugu meeraq najugaqarpat angajoqqaatut oqartussaaneq pillugu suliat 


suliarinissaannut nunat tamat pisinnaasaannik Kalaallit Nunaanni eqqartuussiviit 


pisinnaassuseqartitaapput. Tamannali tunngaviatigut atuutissanngilaq meeraq inatsisinik 


unioqqutitsinikkut Kalaallit Nunaanniliaanneqarsimappat tassaniluunniit inatsisinik 


unioqqutitsinikkut tigummigallagaappat.  


 


Aammattaaq eqqartuussiviit  nunat tamat pisinnaassaannik pisinnaassuseqarput meeraq inatsisinik 


unioqqutitsinikkut nunanut allanukaanneqaarsimappat imaluunniit inatsisinik unioqqutitsinikkut 


nunani allani tigummigallagaappat meerarlu aallarunneqanngitsiarnermini imaluunniit 


tigummiagallagaalinngitsiarnermini Kalaallit Nunaanni najugaqarsimappat.  


 


Aammattaaq eqqartuussiviit tunngaviatigut nunat tamat pisinnaasaannik pisinnaassuseqarput 


meeraq Kalaallit Nunaanniippat aamma nunap angerlarsimaaffigisami eqqissiviilliorfiginerata 


assigisaasalu kingunerisaannik meeraq Kalaallit Nunaanniippat aamma meeqqap najugaa 


ilisimaneqanngippat imaluunniit meeraq Kalaallit Nunaanniippat suliarlu ima nukinginnartigippat 


nunamik meeqqap najugaqarfigisaani oqartussaasut aalajangiinissaat utaqqineqarsinnaanngippat.. 


 


Aalajangersakkat taakkua imarisamikkut nunat tamat isumaqatigiissutaanni kapitali II-mi 


pisinnaasat pillugit malittarisassanut assingupput, tak. immt. 2.2. nunat tamat isumaqatigiissutaata 


eqikkarneranerani.  


 


2.1.2. Angajoqqaatut sinniisuutitaaneq 


 


Namminersorsinnaannermik peqqussummi § 31 malillugu (namminersorsinnaatitaanngineq aamma 


angajoqqaatut sinniisuutitaaneq pillugu inatsimmi) (namminersorsinnaneq pillugu inatsimmi) 


kunngip peqqussutaatigut nr. 306, 14. maj 1993-imeersukkut Kalaallit Nunaanni 


atuutilersinneqartumi) namminersorsinnaatitaanngitsup najugaani imaluunniit inissaqannginnermini 


najugaani angajoqqaatut sinniisuutitaalerneq pillugu suliat najukkami eqqartuussisup suliarisarpai.  


Immikkulli ittumik pisoqartillugu inatsisinut ministerip aalajangersinnaavaa suliaq allami 


suliarineqassasoq. Angajoqqaatut sinniisuutitaajunnaarnermik suliat taassuma najugaani najukkami 


eqqartuussisup suliarisarpai.  


 


2.1.3. Angerlarsimaffiup avataanut meeqqanik inissiisarneq 







 


Meeqqat angerlarsimaffiup avataanut inissinneqartarnerat pillugu malittarisassat 


atuarneqarsinnaapput meeqqanut inuusuttunullu ikiorsiissuti pillugit Inatsisartut peqqussutaanni. 


Peqqussut malillugu kommuni meeqqap iffigisaa ikiuiniutinik sukkulluunniit aallartitsisinnaavoq 


angerlarsimaffiup avataani inissiinissaq ilanngullugu tassani kommuni isumaqarpat meeraq 


inuusuttorluunniit tamatumunnga immikkut pisariaqartitsisuusoq. Peqqussut malinneqassaaq 


meeqqap Kalaallit Nunaanni najugaqavissuunera najugaqarallarneraluunniit apeqqutaatinnagu 


aamma tassaniinneq inatsinilluunniit unioqqutitsinerugaluarpat. 


 


2.2. Inatsisnik toqqaaneq 


 


Suliassaqarfiit iluanni suliat nunat tamat isumaqatigiissutaanni pineqartut Kalaallit Nunaanni 


inatsisit malillugit aalajangiiffigineqartassapput. 


 


2.3. Nunat allat aalajangigaannik akuersisarneq naammassinnittarnerlu 


 


Kalaallit Nunaanni eqqartuussisarneq pillugu inatsimmi § 598, imm. 1, nr. 8 malillugu 


pinngitsaaliissummik naammassinnitsitsisoqarsinnaavoq ilaatigut nunat tamat isumaqatigiissutaat 


pisussaaffiiluunniit allat naapertorlugit eqqartuussiviit aalajangiineri naalagaaffiup ilaani 


naammassineqarsinnaasut tunngavigalugit. Tamanna ilaatigut pissutaalluni meeqqat 


illersorneqarnissaannik nunat tamat Haagimi isumaqatigiissutaat malillugu aalajangiinerit 


Danmarkimi naammassineqarsinnaasut aamma nunat tamat isumaqatigiissutaat tunngavigalugu 


Kalaallit Nunaanni naammassineqarsinnaapput.   


 


Imaanngilarli nunat tamat isumaqatigiissutaata ilaat allat Kalaallit Nunaanni 


malinneqarsinnaassanngitsut taamaattumillu Kalaallit Nunaanni oqartussat aalajangigaat nunat 


tamat isumaqatigiissutaat tunngavigalugu naalagaaffinni nunat tamat isumaqatigiissutaannut 


ilaasuni allani naammassineqarsinnaanngillat.  


 


3. Peqqussutissatut missiliuut 


 


3.1. Nunat tamat isumaqatigiissutaata atuutilersinneqarnera  


 


Peqqussutissatut missiliuummi § 1, imm. 1 malillugu meeqqat illersorneqarnissaannik nunat tamat 


Haagimi isumaqatigiissutaani aalajangersakkat Kalaallit Nunaanni atuupput. Taamaalilluni nunat 


tamat isumaqatigiissutaanni aalajangersakkat Kalaallit Nunaata inatsisaannut ilaalissapput. 


Tamatuma kingunerisaanik suliami nunat tamat isumaqatigiissutaanni ilaasumi aamma 


naalagaaffimmut allamut nunat tamat isumaqatigiissutaannut ilaasumut pisarialimmik 


attuumassuteqartumi nunat tamat pisinnaasaannut atatillugu apeqqutit, inatsisinik toqqaanerit 


kiisalu aalajangikkanik akuersisarneq naammassinnittarnerlu nunat tamat isumaqatigiissutaanni 


aalajangersakkat malillugit aalajangiiffigineqartassapput.   


 


Nunat tamat isumaqatigiissutaanni aalajangersakkat Kalaallit Nunaata Savalimmiullu aamma 


Kalaallit Nunaata Danmarkillu akornanni pissutsini malinneqassanngillat.  


 


§ 2 malillugu qitiusumik oqartussat nunat tamat isumaqatigiissutaat tunngavigalugu suliassaasa 


isumaginissaannut isumaginninnermi, meeqqanut akuliutitaanermullu ministeri qitiusumik 


oqartussaasussanik toqqaassaaq., tak. nunat tamat isumaqatigiissutaata eqikkarnernerani imm. 2.5. 







Aammattaaq qitiusumik oqartussat sulinissaannut malittarisassanik isumaginninnermut, meeqqanut 


akuliutitaanermullu ministeri aalajangersaasinnaavoq aamma – (angerlarsimaffiup avataani 


meeqqanik inissiisarnermi Naalakkersuisumik pineqartumik oqaloqateqarnikkut imaluunniit 


(angajoqqaatut sinniisuutitaqarneq pillugu suliani inatsisinut ministeri) danskit ministeriat 


pineqartoq oqaloqatigalugu qitiusumik oqartussat suliassaasa ilaat oqartussaasunut allanut 


tunniussinnaallugit. Nunat tamat isumaqatigiissutaannut tunngatillugu Danmarki sinnerlugu 


qitiusumik oqartussatut isumaginninnermut, meeqqanut akuliutitaanermullu ministereqarfik 


toqqarneqarpoq taamatuttaaq ministeri Kalaallit Nunaat sinnerlugu qitiusumik oqartussaaffeqarfittut 


toqqarneqassasoq naatsorsuutigineqarpoq.. 


 


3.2. Nunat tamat isumaqatigiissutaat malillugu sulianik eqqartuussiviit suliarinnittarnerat  


 


Suliat nunat tamat isumaqatigiissutaannit pineqartut Kalaallit Nunaanni eqqartuussisarneq pillugu 


inatsimmi kapitali 46 aamma 47-mi malittarisassat malillugit eqqartuussivinnit suliarineqartarput. 


Nunat tamat isumaqatigiissutaat malillugu suliat aalajangersakkanut tapertaasut (§§ 3-6) 


eqqartuussivinni suliarineqartarnerat pillugu aalajangersakkat ilaat peqqussutissatut missiliuummi 


ilanngunneqarput. 


 


Suliap nunat tamat isumaqatigiissutaani ilanngunneqartup nunat tamat isumaqatigiissutaanni 


aalajangersakkat 8 aamma 9 malillugit pisinnaaneq pisut ilaanni naalagaaffimmi nunat tamat 


isumaqatigiissutaannut ilaasumi oqartussaniit nunami ilaasumi allami oqartussaasunut 


nuunneqarsinnaavoq. Missiliuummi § 3 malillugu pisinnaasat aalajangiinikkut nuunneqarnerat 


pillugu suliassanngorteqqinneqarsinnaasumik eqqartuussivik aalajangiissaaq. 


 


Nunat tamat isumaqatigiissutaanni aalajangersagaq 24 malillugu nunami isumaqatigiissummi 


ilaasumi oqartussaatitat inuup kialuunniit piginnatitaasup qinnuigisinnaavai suliap naalagaaffimmi 


allami isumaqatigiissummut peqataasumi aalajangerneqartup akuerineqarnissaa 


akuerinqannginnissaaluunniit pillugu aalajangeeqqullugu. Peqqussutissatut missiliuummi § 4 


malillugu qinnuteqaat taama ittoq Kalaallit Nunaanni Eqqartuussivimmut tunniuneqassaaq. 


 


Suliniutip naalagaaffimmi isumaqatigissummut ilaasumi allami aalajangiunneqartup 


akuerineqarnissaa Kalaallit Nunaanni Eqqartuussiviup aalajangissavaa. Aamma aalajangikkap 


taama ittup pinngitsaaliissummik aalajangiunneqarnissaa Kalaallit Nunaanni Eqqartuussiviup 


aalajangigassaraa. Kalaallit Nunaanni Eqqartuussivik isumaqarpat suliami pineqartoq imaluunniit 


suliarinneqqusisoq inatsisilerinikkut ikiorteqartinnagu suliaq isumannaatsumik 


suliarineqarsinnaannngitsoq, eqqartuussivik pineqartunut inatsisilerituumik ikiorteqartitsisinnaavoq. 


Kalaallit Nunnaanni eqqartuussisarneq pillugu inatsimmi § 254, imm. 1, nr. 3, tak. imm. 3-mi 


piumasaqaatit illuatungiusup naammassisinnaanngippagit, inatsisilerituumik ikiorteqartitsinermut 


aningaasartuutit eqqartuussiviup illuatungiusumut naalagaaffiup karsianut 


taarsiissutigeqqusinnaavai (§§ 4 aamma 5). 


 


Aalajangikkamik akuerseqqusissut imaluunniit aalajangikkap pinngitsaaliissummik 


aalajangerneqarnissaanik nalunaarut allaganngorlugu tunniunneqassaaq aalajangiinerullu 


allaganngortinneqarneranik ilaqartinneqassalluni (§ 6). 


 


Suliniut pinngitsaaliissummik aalajangerneqartutut nalunaarutigineqarpat, tak. § 5, Kalaallit 


Nunaanni eqqartuussisarneq pillugu inatsimmi kapitali 46 aamma 47-mi pinngitsaaliissummik 


naammassinninnissamik malittarisassat nalinginnaasut malillugit naammassineqarsinnaavoq.     







 


3.3. Nunat tamat isumaqatigiissutaata atuutilersinneqarnerata kingunerisaanik inatsisini 


allani allannguutit 


 


Meeqqat illersorneqarnissaat pillugu nunat tamat Haagimi isumaqatigiissutaat pillugu inatsimmi §§ 


7-14-imi meeqqat illersorneqarnissaat pillugu nunat tamat Haagimi isumaqatigiissutaata 


Danmarkimi atuutilersinneqarnerata kingunerisaanik inatsini allani arlalinni allannguisoqarpoq. 


Inatsisit allannguutaat taakkua peqqussutsikkut matumuunakkut Kalaallit Nunaanni 


atuutilersinneqassanngilat.  


 


3.4. Atuutilersitsineq 


 


Meeqqat illersorneqarnissaat pillugu nunat tamat Haagimi isumaqatigiisuaat pillugu inatsit aamma 


meeqqat illersorneqarnissaat pillugu nunat tamat Haagimi isumaqatigiissutaat annertuutigut 


attuumassuteqarput taakkununngalu atatillugu Kalaallit Nunaanni ilaqutariit inatsiseqatitaaneranni 


inatsisit il.il.  assigiinngitsut allanngortinneqarnissaannik inatsisissatut siunnersuummut 


(Angajoqqaatut oqartussaassuseqarneq pillugu inatsisip Kalaallit Nunaanni atuutilersinneqarnerata 


kingunerisaanik allannguutit inuit marluk suiaassuseqatigiit aappariilersarnerat pillugu inatsimmut 


1. juli 2015-imi atuutilersinneqartussatut siunnersuutigineqartumut. Peqqussut tamatumunnga 


peqatigitillugu atuutilersinneqassaaq.   
 


4. Tusarniaaneq 


 


Inatsisissatut siunnersuut innersuussutigineqarpoq, tak. immikkoortoq 3.4.  

MISSILIUUT 
 


Meeqqat illersorneqarnissaannik nunat tamat Haagimi 


isumaqatigiissutaat pillugu inatsisip Kalaallit Nunaanni 


atuutilersinneqarnissaanik peqqussut  
   


UAGUT MARGRETHE AAPPAAT, Guutip saammaanneragut Danmarkip Dronningia, 


nalunaarpugut:  


 


Meeqqat illersorneqarnissaannik nunat tamat Haagimi isumaqatigiissutaat pillugu inatsimmi nr. 


434, 8. maj 2006-imeersumi § 16, imm. 2,
1
 naapertorlugu aalajangiunneqarpoq inatsit imatut 


oqaasertaqartillugu Kalaallit Nunaanni atuutilersinneqassasoq: 


 


§ 1. Angajoqqaat akisussaassuseqarnerannut meeqqallu illersorneqarnissaannut suliniutinut 


(meeqqat illersorneqarnissaat pillugu nunat tamat Haagimi isumaqatigiissutaannut) tunngatillugu 


pisinnaasat, inatsisinik toqqaasarnerit, akuersisarneq, naammassinnittarneq suleqatigiinnerlu pillugit 


nunat tamat Haagimi isumaqatigiissutaanni 19. oktober 1996-imeersumi aalajangersakkat Kalaallit 


Nunaanni atuupput.  


Imm. 2. Nunat tamat isumaqatigiissutaata qallunaatuunngortinneqarnera inatsimmut ilanngussatut 


ilanngunneqarpoq.  


Imm. 3. Nunat tamat isumaqatigiissutaanni aalajangersakkat atuutsinneqassanngillat 


malittarisassat immikkut ittut inatsisini allani aalajangersarneqarsimatillugit.  


Imm. 4. Nunat tamat isumaqatigiissutaanni aalajangersakkat Kalaallit Nunaata Savalimmiullu 


aamma Kalaallit Nunaata Danmarkillu akornanni pissutsinut atuutsinneqassanngillat.  


Stk. 5. Nunat tamat isumaqatigiissutaanni allannguutit pillugit isumaqatigiissutini peqqussut 


tamakkiisumik ilaannaasumilluunniit atuutsinneqassasoq isumaginninnermut, meeqqanut 


akuliutitaanermullu ministerip aalajangersinnaavaa. 


 


Qitiusumik oqartussat  


 


§ 2. Isumaginninnermut, meeqqanut akuliutitaanermullu ministeri qitiusumik oqartussaasussanik 


toqqaassaaq, tak. nunat tamat isumaqatigiissutaanni aalajangersagaq 29 aamma qitiusumik 


oqartussat suliassaat malittarisassiuussinnaallugit kiisalu tamatumunnga naalakkersuisoq 


                                                 
1
 Aalajangersagaq imatut oqaasertaqarpoq: ”Inatsimmi §§ 1-8, 13 aamma 14 kunngip peqqussutaatigut Savalimmiuni 


Kalaallillu Nunaanni pissutsit immikkut ittut allaassutigititaat allaassutigitillugit Savalammiuni Kalaallillu Nunaanni 


tamakkiisumik ilaannarmilluunniit atuutilersinneqarsinnaapput.” 







ministeriluunniit oqaloqatigereerlugit taassuma suliassaasa ilaat oqartussanut allanut 


tunniussinnaallugit. 


 


Nunat tamat isumaqatigiissutaat malillugu eqqartuussiviit sulianik suliarinnittarnerat  


 


§ 3. Aalajangiineq tunngavigalugu nunat tamat isumaqatigiissutaanni aalajangersagaq 8 aamma 9 


malillugit pisinnaasat allamut nuunneqarnissaannik eqqartuussiviup aalajangiussinera 


aalajangiunneqassaaq. Kalaallit Nunaanni eqqartuussisarneq pillugu inatsimmi kapitali 43-mi 


malittarisassat malillugit aalajangiineq suliassanngorteqqinneqarsinnaavoq.  


 


§ 4. Suliniutip akuersaarneqarnissaa akuersaarneqannginnissaaluunniit pillugu nunat tamat 


isumaqatigissutaanni aalajangersagaq 24 malillugu qinnuteqaatit Kalaallit Nunaanni 


Eqqartuussivimmut tunniunneqassapput. Meeraq imaluunniit meeraq sinnerlugu akuerisaasoq 


akuerisaanngitsorluunniit (suliami pineqartoq) imaluunniit akuerineqarnissamik 


akuerineqannginnissamilluunniit qinnuteqaateqartoq (suliarinneqqusisoq), Kalaallit Nunaanni 


eqqartuussivinni suliarineqarsinnaanngippat, qinnuteqaat Danmarkimi oqartussaatitanut 


tunniunneqassaaq.  


 


§ 5. Suliniut nunami maani pinngitsaaliissummik suliarineqarsinnaasutut 


nalunaarutigineqarnissaanik nunat tamat isumaqatigiissutaanni aalajangersagaq 26 malillugu 


qinnuteqaatit Kalaallit Nunaanni Eqqartuussivimmut tunniunneqassapput, meeraq Kalaallit 


Nunaanni najugaqarpat imaluunniit Kalaallit Nunaanni pinngitsaaliissummik 


naammassinnittoqassappat. 


Imm. 2. Kalaallit Nunaanni Eqqartuussivik isumaqarpat suliami pineqartoq imaluunniit 


suliarinneqqusisoq inatsisilerinikkut ikiorteqartinnagu suliaq isumannaatsumik 


suliarineqarsinnaannngitsoq, eqqartuussivik pineqartunut inatsisilerituumik ikiorteqartitsisinnaavoq. 


Kalaallit Nunnaanni eqqartuussisarneq pillugu inatsimmi § 254, imm. 1, nr. 3, tak. imm. 3-mi 


piumasaqaatit illuatungiusup naammassisinnaanngippagit, inatsisilerituumik ikiorteqartitsinermut 


aningaasartuutit eqqartuussiviup illuatungiusumut naalagaaffiup karsianut 


taarsiissutigeqqusinnaavai. Taamatuttaaq angajoqqaatut oqartussaassuseq pillugu aalajangiinerit 


il.il. (nunani tamalaani meeqqanik aallarussisarnerit) nunani tamalaani naammassinnittarneq pillugu 


inatsimmi § 18 a malinneqassaq.   


Imm. 3. Imm. 1 malillugu suliniutit pinngitsaaliissummik suliarineqarsinnaasutut 


nalunaarutigineqartut naammassineqarnissannik suliat, Kalaallit Nunaanni eqqartuussisarneq 


pillugu inatsimmi kapitali 46-47 malillugu suliarineqassapput.   


 


§ 6. § 4 imaluunniit § 5 malillugu qinnuteqaat allagaassaaq suliniutillu qinnutigineqartup 


allanngortinneqarneranik ilaqartinneqassalluni. Allaganngortitap kalaallisut qallunaatulluunniit 


nutserneqarnera uppernarsagaassasoq Kalaallit Nunaanni Eqqartuussiviup piumasarisinnaavaa.  


Imm. 2. (Kalaallit Nunaanni atuutilersinneqassanngilaq).  


Imm. 3. Qinnutigineqartup akuersaarneqarsinnaanera tunngavilersorlugu Kalaallit Nunaanni 


Eqqartuussiviup aalajangiutissavaa. Aalajangigaq Kalaallit Nunaanni eqqartuussisarneq pillugu 


inatsimmi kapitali 43-mi malittarisassat malillugit suliassanngorteqqinneqarsinnaavoq. 


 


 


Atuutilersitsineq 


 


§ 7. Peqqussut atuutilersinneqarpoq ulloq 1. juli 2015.  







 


§ 8. Meeqqat illersorneqarnissaat pillugu nunat tamat Haagimi isumaqatigiissutaat pillugu inatsit 


naapertorlugu inatsisiliat Kalaallit Nunaanni atuutsinneqanngillat.  








Meeqqanut, Naligiissitaanermut, Akuliutitaanermut Isumaginninnermullu 


Ministereqarfik 


Ilaqutariit Inatsiseqartitaanerat pillugu Allaffeqarfik 


J.nr. 2012-5209 / 1th 


3. februar 2014  


 


 


MISSINGIUT 


 


Angajoqqaat akisussaaffiannut aamma meeqqanik illersuiniarluni 


iliuuseqarnermut tunngatillugu pisinnaatitaaneq, inatsisinik 


toqqaaneq, akuersineq, naammassinninneq suleqatigiinnerlu pillugit 


Haagerimi isumaqatigiissut 19. oktobari 1996-meersoq pillugu 


eqikkaaneq 
 


 


1. Aallaqqaasiut 


 


Angajoqqaat akisussaaffiannut aamma meeqqanik illersuiniarluni iliuuseqarnermut tunngatillugu 


pisinnaatitaaneq, inatsisinik toqqaaneq, akuersineq, naammassinninneq suleqatigiinnerlu pillugit 


Haagerimi isumaqatigiissut 19. oktobari 1996-meersoq (meeqqanik illersuineq pillugu Haagerimi 


isumaqatigiissut) meeqqanik illersuineq pillugu isumaqatigiissut pillugu inatsisip nr. 434, 8 maaji 


2006-meersup atulersinneranut atatillugu Danmarkimut naleqqiullugu 2011-mi 


atortuulersinneqarpoq.  


 


Isumaqatigiissutip atortuulersinnerani taassuma Kalaallit Nunaannut atuutinnginnissaa Danmarki 


nangaassuteqarpoq, tak. imm. 3. 


Ilaqutariit pisinnaatitaaffii pillugit Kalaallit Nunaannut inatsisit nalinginnaasumik aaqqiissutit 


naammassineqarnissaat pillugu Namminersorlutik Oqartussat qinnuteqarsimapput. Tassunga 


atasumik meeqqanik illersuineq pillugu Haagerimi isumaqatigiissut pillugu inatsit aamma 


isumaqatigiissut
1
 Kalaallit Nunaannut atortuulersinneqarput. 


2. Isumaqatigiissut  


 


2.1. Siunertaa atuuffialu (kapitali I) 


  


Meeqqanik illersuineq pillugu isumaqatigiissutip siunertaraa meeqqap inuttaanik imaluunniit 


pisuussutaanik illersuineq nunani tamalaani pissutsini nukittorsassallugu, tassunga ilanngullugu 


meeqqat nunanut arlalinnut atassutillit meeqqatut nunamut ataasiinnarmut atassuteqartutulli 


taamattulli sunniuteqartigisumik illersorneqarnissaat qulakkeerneqassalluni. Isumaqatigiissut 


suliassaqarfinni ukunani atorneqarpoq: 


 Angajoqqaat akisussaanerat (angajoqqaatut oqartussaassuseq, meeqqap najugaqarfia aamma 


attaveqatigiinneq il.il.).  


                                                           
1
 Immikkut eq ikkaaneq takujuk .  







 Sinniisuutitaqarneq. 


 Meeqqanik angerlarsimaffiup avataani inissiineq.  


 


Suliassaqarfinni taakkunani isumaqatigiissut pingaartumik makku pillugit maleruagassaqarpoq: 


 Nunat tamalaat pisinnaatitaanerat. 


 Inatsisinik toqqaaneq – sulianik isumaqatigiissummut ilaasunik aalajangiinermi inatsisip 


sorliup atorneqarnissaanik aalajangiineq. 


 Inatsisit suut malillugit angajoqqaatut akisussaaneq ”inatsisit suut” malillugit 


nalilersorneqassanersoq aalajangersarlugu. 


 Aalajangiinerit akuerineqarneri naammassinninnerillu (iliuutsinik illersuineq). 


 Naalagaaffinni isumaqatigiissummut peqataasuni qitiusumik oqartussat il.il. aqqutigalugit 


oqartussat akornanni suleqatigiinneq. 


 


Isumaqatigiissut meeqqanut suli 18-nik ukioqalersimanngitsunut atorneqarpoq. 


 


Artikel 4-mi erseqqissarneqarpoq isumaqatigiissut ilaatigut meerarsiartaanermi, ataataassusermi, 


akilersuuteqartussaanermi kiisalu meeqqat siuliaqutaanni kinguliaqutaannilu atorneqanngitsoq. 


 


2.2. Pisinnaatitaaneq (kapitali II) 


 


Nunani tamalaani pisinnaatitaaneq pillugu isumaqatigiissummi maleruagassanut aallaavigineqartoq 


tassaavoq meeqqap nalinginnaasumik najugaqarfigisaani naalagaaffimmi isumaqatigiissummut 


peqataasumi oqartussat meeqqap inuttaanik imaluunniit pisuussutaanik illersuinissamut 


iliuuseqarnissamut pisinnaatitaanerat (artikel 5). Aammattaaq meeqqat qimaasimasut il.il. 


inissisimaffigisaani naalagaaffimmi isumaqatigiissummut peqataasumi oqartussat illersuillutik 


iliuusissanik aalajangiinissamut pisinnaatitaapput (artikel 6).  


 


Meeqqamik inatsisinut akerliusumik aallarussisoqartillugu imaluunniit 


tigummigallartitsisoqartillugu, aallarussineq imaluunniit tigummigallaaneq sioqqutitsiarlugu 


nalinginnaasumik najugaqarfigisaani naalagaaffimmi isumaqatigiissummut peqataasumi oqartussat 


pisinnaatitaaffik pigiinnassavaat. Tamannali atuutinngilaq meeraq naalagaaffimmi allami 


nalinginnaasumik najugaqalersimappat, aamma angajoqqaatut oqartussaassuseqartut erseqqissumik 


imaluunniit oqaasertalernagu aallarussineq imaluunniit tigummigallaaneq naammagiinnarpassuk  


(artikel 7). 


  


Isumaqatigiissummi meeqqap inuttaanik imaluunniit pisuussataanik illersuinissaq pillugu suliami 


peqataasut pisinnaatitaaneq pillugu isumaqatigiissuteqarnissaannut periarfissiisoqanngilaq, sulialli 


taamatut ittut suliarinissaannut pisinnaatitaaneq pisut ilaanni naalagaaffimmi isumaqatigiissummut 


peqataasumi oqartussamit pisinnaatitaasumiit naalagaaffimmut isumaqatigiissummut peqataasumi 


allami oqartussanut nuunneqarsinnaavoq (artikel 8 aamma 9). 


 


Nukinginnaartunik pisoqartillugu meeqqap imaluunniit pisuussutaasa sumiiffigisaani 


naalagaaffimmi isumaqatigiissummut peqataasumi oqartussat illersuinissamut pisariaqartunik 


iliuuseqarnissanut tamanut aalajangiinissamut pisinnaatitaaffeqarput (artikel 7 aamma 11).  


 


Naalagaaffimmi isumaqatigiissummut peqataasumi oqartussat aappariinneq pillugu suliaqartut 


(amerlanertigut averuserneq imaluunniit avinneq pillugu suliaq) pisuni aalajangersimasuni aappariit 


ataatsimoorlutik meeraata illersorneqarnissaanut iliuusissanik aalajangiisinnaapput, naak meeraq 







naalagaaffimmi pineqartumi nalinginnaasumik najugaqanngikkaluartoq (artikel 10). Tassanili 


tunngavigineqassalluni ilaatigut tamatumunnga naalagaaffimmi inatsisinik tunngaveqarnissaq – 


Kalaallillu Nunaanni tamatumunnga inatsiseqarnani. 


 


2.3. Inatsisinik toqqaanermi maleruagassat (kapitali III) 


 


Naalagaaffinni isumaqatigiissummut peqataasuni oqartussat isumaqatigiissummut ilaasunik sulianik 


aalajangiinerni aallaaviatigut nammineq naalagaaffimminni inatsisit atortarpaat (artikel 15).  


 


Inatsisip malitsigisaanik angajoqqaatut akisussaanermik tunniussineq imaluunniit 


atorunnaarsitsineq meeqqap nalinginnaasumik naalagaaffimmi najugaqarfigisaani inatsimmut 


maleruutiinnassaaq, aamma taanna naalagaaffiuppat isumaqatigiissummut peqataanngitsoq (artikel 


16 aamma 20). Tassani angajoqqaatut akisussaaneq allanngortinneqanngilaq, naak meeraq 


naalagaaffimmut allamut nuukkaluartoq. Inatsisip toqqarneqartup atorneqarnera taamaallaat 


itigartinneqarsinnaavoq inatsimmik taassuminnga atuineq meeqqamut pitsaanerpaasussaq 


eqqarsaatigalugu inatsisitigut tunngavinnut pingaarnernut erseqqissumik tamanna akerliuppat 


(artikel 22). 


 


2.4. Akuersineq naammassinninnerlu (kapitali IV) 


Naalagaaffik isumaqatigiissummut ilaasoq isumaqatigiissummut ilaasut iliuutsit akuerissavai, 


aamma naalagaaffimmi isumaqatigiissummut peqataasumi allami aalajangiiffigineqartut. Meeqqap 


inuttaanik pisuussutaanilluunniit illersuiniarluni iliuuserisaq tassaanerusarpoq aalajangiineq (artikel 


23). Akuersinissarli ilaatigut itigartinneqarsinnaavoq iliuusissaq oqartussanit iliuusissamik 


aalajangiinissamut pisinnaatitaaffeqanngitsumit aalajangiiffigineqarsimappat, meeraq 


tusarniaqqaarnagu aalajangiineq aalajangerneqarsimappat, imaluunniit naalagaaffimmi 


noqqaaffigineqartussami inatsitigut tunngavinnut pingaaruteqartunut akuersineq erseqqissumik 


akerliuppat, meeqqaamut pitsaanerpaasussaq eqqarsaatigalugu. 


 


Iliuuserisaq artikel 23 malillugu akuerineqartussaq naalagaaffimmi pineqartumi 


naammassineqarnissaa siunertaralugu naalagaaffimmi isumaqatigiissummut peqataasumi 


pinngitsaaliissutaasinnaasutut nalunaarutigineqassaaq, iliuusissap akuerineqarnissaanut 


itigartitsinissamut piumasaqaatit qulaani taaneqartut naammassineqarsimappata. Iliuusissaq 


pinngitsaaliissutaasussap naammassineqarnera naalagaaffimmi noqqaaffigineqartumi inatsisit 


malillugit pissaaq (artikel 26 aamma 28). 


 


2.5. Allaffissornikkut suleqatigiinneq (kapitali V) 


 


Isumaqatigiissummi peqquneqartut qitiusumik oqartussat sulianik isumaginnittussanik qitiusumik 


oqartussanik naalagaaffiit isumaqatigiissummi peqataasut toqqaassapput. Naalagaaffik nunanik 


namminersortunik arlalinnik immikkoortoqarpat qitiusumik oqartussanik ataatsimik 


amerlanerusunik toqqaasinnaavoq (artikel 29). Qitiusumik oqartussat akornimminni 


suleqatigiissapput aamma naalagaaffinni pineqartuni oqartussat pisinnaatitaasut akornanni 


suleqatigiinneq siuarsarlugu (artikel 30).  


 


Qitiusumik oqartussat aamma meeqqap inuttaanik imaluunniit pisuussutaanik illersuineq pillugu 


isumaqatigiissutinik siuarsaassapput, meeqqap illersorneqartariaqarneranik takussutissaqalerpat 


meeqqap sumiinneranik qulaajaanermi ikiuutissallutik, kiisalu isumaqatigiissut malillugu 


noqqaassutinik il.il. tigusissallutik ingerlatitseqqissatillu (artikel 31). 







 


Allaffissornikkut suleqatigiinnermut tassunga ilaasunik isumaqatigiissut paasissutissanik 


paarlaasseqatigiinnissaq pillugu maleruagassanik imaqarpoq. Taamaattorli tamanna meeqqap 


inuttaa pisuussutaaluunniit ulorianartorsiortitsissappat imaluunniit meeqqap ilaqutaanik 


ilungersunartumik akornutaasinnaappat paasissutissanik paarlaasseqatigiittoqassanngilaq. Taakku 


saniatigut paasissutissanik paarlaasseqatigiinneq naalagaaffiup inatsisaanik malinnissaaq (artikel 


34-37). 


 


2.6. Aalajangersakkat nalinginnaasut naggataarutaasullu (kapitali VI aamma VII) 


 


Meeqqap nalinginnaasumik najugaqarfigisaani imaluunniit illersuinissamut iliuuseqarnissamut 


aalajangiiffiusumi nalaagaaffimmi isumaqatigiissummut peqataasumi oqartussat angajoqqaatut 


oqartussaassuseqartumiit il.il. noqqaasoqarneratigut uppernarsaammik tunniussisoqarsinnaavoq, 


pineqartoq iliuuseqarnissamut sutigut piginnaatitaasoq, aamma pineqartumut sunik 


piginnaatitsisoqarnersoq tassani allanneqarsimassalluni (artikel 40).  


 


Isumaqatigiissut taamaallaat naalagaaffimmi aalajangiiffigineqartunut iliuusissanut atuuppoq, 


isumaqatigiissut naalagaaffimmi pineqartumut naleqqiulluni atortuulersinneqarsimappat, aamma 


taassuma atulersinnerata kingorna iliuusissanut akuerineqartunut naammassinninnerlu naalagaaffiup 


iliuusissamik aalajangiiffiusup aamma naalagaaffiup noqqaassummik nassiffiusimasup akornannut 


naleqqiullugu (artikel 53).  


 


Isumaqatigiissut naalagaaffinnut taamanikkut 18.-issaannik katersuunneranni Nunani Tamalaani 


Inuinnartut pisinnaatitaaffiit pillugit Haagerimi ataatsimeersuarnermi ilaasortaasimasunit 


atsiorneqarsinnaavoq. Aalajangersakkap kinguneraa naalagaaffiit taakku isumaqatigiissummut 


akuersisinnaanerat, tamatumalu kingorna naalagaaffiit illugiillutik isumaqatigiissut malillugu 


suleqatigiinnissamut pisussaaffeqarlutik (artikel 57). Tamatuma saniatigut isumaqatigiissut 


”naalagaaffimmit kimilluunniit allamit” akuerineqarsinnaavoq (artikel 58). Taamatut akuersineq 


naalagaaffinnut akuersisut aamma naalagaaffiit isumaqatigiissummut peqataasut, akuersineq pillugu 


iliuuseqartussap nalunaarutaanik tigusinerup kingorna qaammatit arfinillit qaangiutsinnagit 


tassunga akerliliisimanngitsut akornanni pisunut taaamalaat sunniuteqarpoq (artikel 63, litra b). 


 


3. Nangaassut 


 


Isumaqatigiissutip atsiorneqarnerani artikel 59, imm. 1 naapertorlugu Danmark nalunaaruteqarpoq 


isumaqatigiissut Savalimmiunut aamma Kalaallit Nunaannut atuutissanngitsoq. Artikel 60, imm. 2 


malillugu taamatut nunamut nangaassutit qaqugukkulluunniit naalagaaffimmit 


utertinneqarsinnaapput. Isumaqatigiissutip Kalaallit Nunaannut atortuulersinneranut atatillugu 


Kalaallit Nunaannut tunngatillugu nangaassut utertinneqassaaq. 


 


Isumaqatigiissutip atsiorneqarnerani artikel 58, imm. 3 malillugu Danmarki Albaniap, Arminiap, 


Den Dominikasnke Republikip, Ecuadorip aamma Ukrainip isumaqatigiissummut atsiornerannut 


akerliliivoq. 


 


4. Isumaqatigiissummi suleqatigiinneq 


 







Isumaqatigiissut Danmarkip aamma naalagaaffiit uku akornanni atortuulersinneqarpoq: Australien, 


Bulgarien, Cypern, Estland, Finland, Frankrig, Grækenland, Irland, Kroatien, Letland, Litauen, 


Luxembourg, Malta, Marokko, Monaco, Montenegro, Nederlandene, Polen, Portugal, Rumænien, 


Rusland, Schweiz, Slovakiet, Slovenien, Spanien, Storbritannien, Sverige, Tjekkiet, Tyskland, 


Ungarn, Uruguay aamma Østrig. 


 


Isumaqatigiissutip Kalaallit Nunaannut atortuulersinneratigut taanna Kalaallit Nunaata aamma 


naalagaaffit taakku akornanni atortuulissaaq. 


 


5. Atortuulersitsineq 


Meeqqat illersugaanerat pillugu Haagerimi isumaqatigiissut pillugu inatsisip Kalaallit Nunaannut 


atortuulersinnera pillugu peqqussut peqatigalugu isumaqatigiissut Kalaallit Nunaannut 


atortuulersinneqassaaq. Peqqussut taanna pillugu eqikkaanermut innersuussisoqarpoq. 

MISSINGIUT 


 


 


Angajoqqaatut oqartussaassuseq pillugu akuersineq aamma aala-


jangiinernik naammassinninneq pillugu europamiut isumaqatigiis-


sutaat 20. maaji 1980-meersoq pillugu 


eqikkaaneq 


 
 


1. Aallaqqaasiut 


 


Angajoqqaatut oqartussaassuseq pillugu akuersineq aamma aalajangiinernik naammassinninneq 


pillugu europamiut isumaqatigiissutaat 20. maaji 1980-meersoq (Europarådip isumaqatigiis-


sutaa) angajoqqaatut oqartussaasut aalajangiinernik il.il. nunat tamalaat naammassinninnerat 


pillugu inatsisip (nunani tamalaani meeqqanik aallarussinerit) (meeqqanik aallarussineq pillugu 


inatsit) atulersitsinneqarneranut atatillugu Danmarkimi 1991-mi atortuulersinneqarpoq, tak. 


inatsimmi nalunaarut nr. 375, 6- apriili 2010-meersoq. 


 


Isumaqatigiissutip atortuulersinnerani taassuma Kalaallit Nunaannut atuutinnginnissaa Dan-


marki nangaassuteqarpoq, tak. imm. 3. 


 


Ilaqutariit pisinnaatitaaffii pillugit Kalaallit Nunaannut inatsisit nalinginnaasumik aaqqiissutit 


naammassineqarnissaat pillugu Namminersorlutik Oqartussat qinnuteqarsimapput. Tassunga 


atasumik meeqqanik aallarussineq pillugu inatsit
1
 aamma isumaqatigiissut Kalaallit Nunaannut 


atortuulersinneqarput. 


 


2. Isumaqatigiissut  


 


2.1. Siunertaq 
 


Europarådimi isumaqatigiissutip 1980-meersup ilaatigut siunertaraa angajoqqaatut oqartussaas-


suseqarneq aamma attaveqatigiinnerit pillugit aalajangiinerit naalagaaffinni isumaqatigiissum-


mut peqataasuni allani akuerineqarnerisa naammassineqarnerisalu qulakkeerneqarnissaat aam-


ma suliani taamatut ittuni nunat tamalaat suleqatigiinnerat siuarsarlugu. 


 


2.2. Atuuffigisaa 


 


Isumaqatigiissut meeqqanut 16-it inorlugit ukiulinnut, nammineq aalajangiinissamut pisinnaati-


taaffeqanngitsunut atorneqarpoq, inatsit malillugu nunami najugaqarfigisaminni imaluunniit 


naalagaaffimmi innuttaaffimmi, imaluunniit inatsit malillugu naalagaaffimmi tigusisuusumi 


najugaqartunut (artikel 1, litra a). 


                                                      
1
 Immikkut eq ikkaaneq takujuk .  

Isumaqatigiissummi taaguut ”angajoqqaatut oqartussaassuseq pillugu aalajangiineq” aalaja-


ngiineruvoq oqartussanit aalajangiiffigineqartoq, meeqqap inuttaanik isumassuinermut tunnga-


tillugu, tassunga ilanngullugu meeqqap sumi najugaqarnissaa pillugu imaluunniit meeqqamik 


attaveqatigiinneq pillugu aalajangiisinnaatitaaneq. Taaguut ”oqartussat” tassaavoq inatsisitigut 


allaffissornikkullu oqartussat (artikel 1, litra b aamma c).  


 


Taaguummut ”inatsisinut akerliusumik aallarussineq”-mut ilaavoq meeqqamut angajoqqaatut 


oqartussaassuseq pillugu aalajangiisimanermut akerliusumik meeqqamik aallarussineq, aamma 


naalagaaffimmi isumaqatigiissummut peqataasumi naammassineqarsinnaasoq. Taaguummut 


”inatsisinut akerliusumik aallarussineq”-mut aamma ilaavoq meeqqamik attaveqatigiinnerup 


il.il. piffissap naanerani meeqqamik utertitsinngitsoorneq (artikel 1, litra d). 


 


2.3. Qitiusumik oqartussat 


 


Naalagaaffiit isumaqatigiissummut ilaasut tamarmik oqartussanik qitiusunik toqqaassapput. 


Qitiusumik oqartussat akornimminni suleqatigiipput aamma naalagaaffinni pineqartuni oqar-


tussatut piginnaatinneqartut akornanni suleqatigiinneq siuarsassallugu. Suleqatigiinnerup taas-


suma ilagisaatut qitiusumik oqartussat ilaatigut isumaqatigiissut malillugu noqqaassutinik tigu-


sisassapput ingerlatitseqqillutillu (artikel 3). 


 


2.4. Angajoqqaatut oqartussaassuseq pillugu aalajangiinernik akuersineq naammassin-


ninnerlu 


 


Angajoqqaatut oqartussaassuseq pillugu aalajangiineq, naalagaaffimmi isumaqatigiissummut 


peqataasumi aalajangerneqartoq akuerineqassaaq aamma, naalagaaffimmi pileqqaarfiani 


naammassineqarsinnaappat, naalagaaffimmi isumaqatigiissummut peqataasumi allami naam-


massineqassalluni (artikel 7).  


 


Inatsisinut akerliusumik aallarussisoqarpat meeqqap angajoqqaatut oqartussaasumut utertin-


neqarnissaanut ingerlaannartumik qitiusumik oqartussat suliniuteqassapput. Piumarineqarporli 


meeraq taassumalu angajoqqaavi piffissami naalagaaffimmi aalajangiiffigineqartumi suliap 


aallartinneqarnerani, imaluunniit piffissami inatsisinut akerliusumik aallarussinermi – tamanna 


siusinnerusimappat – naalagaaffimmi pineqartumi taamaallaat innuttaasimassasut, meerarlu 


naalagaaffiup iluni najugaqarluni. Aammattaaq piumasarineqarpoq utertitsinissaq pillugu noq-


qaaneq inatsisinut akerliusumik aallarussinerup kingorna qaammatit arfinillit qaangiutsinnagit 


qitiusumik oqartussanut saqqummiunneqarsimassalluni (artikel 8).  


   


Angajoqqaatut oqartussaasup aamma inuup allap akornanni attaveqatigiinnissaq pillugu isu-


maqatigiissuteqarpat, pisortatigoortumik oqartussanit piginnaatinneqartunit upper-


narsarneqarsimasumik, imaluunniit oqartussat attaveqatigiinnissaq pillugu aalajangiisimappata, 


meerarlu, nunanut allanut aallarunneqarnermi kingorna, piffissap isumaqatigiissutaasup naanis-


saa sioqqullugu angajoqqaatut oqartussaasumut utertinneqarsimanngippat, artikel 8 malillugu 


meeraq tassunga utertinneqassaaq. 


 


Suliani, artikel 8-mut ilaanngitsuni, aamma noqqaaneq inatsisinut akerliusumik aallarussinerup 


kingorna qaammatit arfinillit sioqqullugit qitiusumik oqartussanut tunniunneqarsimappat, aku-


ersineq naammassinninnerlu pisuni erseqqinnerusumik allasserineqartuni taamaallaat itigartin-


neqarsinnaavoq (artikel 9). Tamanna ilaatigut atuuppoq ”agginngitsoorneq pillugu eqqartuussi-


simaneq” pineqartillugu, eqqartuutitinniakkamullu aggeqqusissut nalunaarutigineqarsi-

manngippat imaluunniit allakkanik assigusunik tigusaqarsimanngippat, tamanna eqqartuutitin-


niakkap najugaqarfimminik isertuussineranik pissuteqanngippat, imaluunniit aallarussineq 


sioqqullugu naalagaaffimmi tigusisumi naammassineqarsinnaalluni aalajangiineq angajoqqaa-


tut oqartussaassuseq pillugu aalajangiinermut akuerineqarsinnaanngippat.  


 


Artikel 10, imm. 1 aamma imaqarpoq akuersinerup naammassinninnerullu itigartinnissanut 


tunngavinnik allanik: 


 Aalajangiinerup sunniuteqarnera naalagaaffimmi tigusisumi ilaqutariit meeqqaallu 


inatsisitigut atugaanni tunngavinnut pingaarutilinnut erseqqissumik akuerineqarsin-


naanngilaq. 


 Aalajangiinerup sunniuteqarnera pissutsit allanngorsimasut pissutigalugit meeqqamut 


pitsaanerpaasumik akuerineqarsinnaajunnaarsimavoq. 


 Suliaq naalagaaffimmi pilerseqqaarfiani suliassanngortinneqarmat meeraq naalagaaf-


fimmi tigusisumi innuttaavoq imaluunniit tassani najugaqarluni, aamma naalagaaffim-


mut pilerseqqaarfiusumut taamaaqataanik atassuteqarunnaarluni, imaluunniit meeraq 


naalagaaffimmi pilersitseqqaarfimmi aamma naalagaaffimmi tigusisumi innuttaasuuvoq 


aamma naalagaaffimmi tigusisumi najugaqarsimalluni. 


 Aalajangiineq naalagaaffimmi tigusisumi aalajangiinermut akuerineqarsinnaanngilaq, 


imaluunniit naalagaaffimmi tassani naammassineqarsinnaalluni. 


 


Itigartitsinissamut tunngaviit taakku aamma attaveqatigiinneq pillugu aalajangiinernut atuup-


put. Naalagaaffimmili tigusisumi oqartussat piginnaatinneqartut attaveqatigiinnerup annertus-


susia ingerlanneqarneralu pillugu aalajangiisinnaapput (artikel 11). 


 


2.5. Suleriaaseq 


 


Naalagaaffimmi isumaqatigiissummut peqataasumi allami angajoqqaatut oqartussaassuseq pil-


lugu aalajangiinerup akuerineqarnissaa imaluunniit naammassineqarnissaa pillugu noqqaaneq 


allakkanik arlalinnik ilaqarsinnaavoq, tassunga ilanngullugu aalajangiinerup assilinera aamma 


aggeqqusinerup il.il. nalunaarutiginera pillugu uppernarsaat, agginngitsoorneq pillugu 


eqqartuussineq pineqarpat (artikel 13). 


 


Naalagaaffimmi tigusisumi oqartussat piginnaatinneqartut aallaaviatigut meeraq tusarniassa-


vaat, pissutsit allanngorsimasut pissutigalugit aalajangiinerup sunniuteqarnera meeqqamut pit-


saanerpaasumik akuerineqarsinnaajunnaarnera innersuussutigalugu akuersineq imaluunniit 


naammassinninneq itigartinneqassanersoq pillugu aalajangiisoqassappat (artikel 15). 


 


3. Nangaassut 


 


Isumaqatigiissutip atsiorneqarnerani artikel 24, imm. 1 naapertorlugu Danmark nalunaaruteqar-


poq isumaqatigiissut Savalimmiunut aamma Kalaallit Nunaannut atuutissanngitsoq. Artikel 24, 


imm. 3 malillugu taamatut nunamut nangaassutit qaqugukkulluunniit naalagaaffimmit utertin-


neqarsinnaapput. Isumaqatigiissutip Kalaallit Nunaannut atortuulersinneranut atatillugu Kalaal-


lit Nunaannut tunngatillugu nangaasut utertinneqassaaq. 


 


4. Isumaqatigiissummi suleqatigiinneq 


 


Isumaqatigiissut Danmarkip aamma naalagaaffiit uku akornanni atortuulersinneqarpoq: Andor-


ra, Belgien, Bulgarien, Cypern, Estland, Finland, Frankrig, Grækenland, Holland, Irland, Is-


land, Italien, Letland, Liechtenstein, Litauen, Luxembourg, Makedonien, Malta, Moldova, 

Montenegro, Norge, Polen, Portugal, Rumænien, Schweiz, Serbien, Slovakiet, Spanien, Stor-


britannien, Sverige, Tjekkiet, Tyrkiet, Tyskland, Ukraine, Ungarn aamma Østrig.  


 


Isumaqatigiissutip Kalaallit Nunaannut atortuulersinneratigut taanna Kalaallit Nunaata aamma 


naalagaaffiit taakku akornanni atortuulissaaq. 


 


5. Atortuulersitsinq 


 


Angajoqqaatut oqartussaassuseq pillugu aalajangiinerit il.il. nunani tamalaani naammassi-


neqartarneri pillugit inatsisip (nunani tamalaani meeqqanik aallarussisarnerit) Kalaallit Nu-


naannut atortuulersinnera pillugu peqqussut peqatigalugu isumaqatigiissut Kalaallit Nunaannut 


atortuulersinneqassaaq. Peqqussut taanna pillugu eqikkaanermut innersuussisoqarpoq. 

MISSINGIUT 


 


Nunani tamalaani meeqqanik aallarussisarnerit pillugit inuinnartut 


pisinnaatitaaffiit pillugit eqqartuusisarnermi isiginneriaatsit pillugit 


Haagerimi isumaqatigiissut 25. oktobari 1980-meersoq pillugu 


eqikkaaneq 
 
 


1. Aallaqqaasiut 


 


Nunani tamalaani meeqqanik aallarussisarnerit pillugit inuinnartut pisinaatitaaffiit pillugit 


eqqartuusisarnermi isiginneriaatsit pillugit Haagerimi isumaqatigiissut 25. oktobari 1980-meersoq 


(Haagerimi isumaqatigiissut 1980-meersoq) angajoqqaatut oqartussaasut aalajangiinernik il.il. nunat 


tamalaat naammassinninnerat pillugu inatsisip (nunani tamalaani meeqqanik aallarussinerit) 


(meeqqanik aallarussineq pillugu inatsit) atulersitsinneqarneranut atatillugu Danmarkimi 1991-mi 


atortuulersinneqarpoq, tak. inatsimmi nalunaarut nr. 375, 6. apriili 2010-meersoq. 


 


Isumaqatigiissutip atortuulersinnerani taassuma Kalaallit Nunaannut atuutinnginnissaa pillugu 


Danmarki nangaassuteqarpoq, tak. imm. 3. 


Ilaqutariit pisinnaatitaaffii pillugit Kalaallit Nunaannut inatsisit nalinginnaasumik aaqqiissutit 


naammassineqarnissaat pillugu Namminersorlutik Oqartussat qinnuteqarsimapput. Tassunga 


atasumik meeqqanik aallarussineq pillugu inatsit
1
 aamma isumaqatigiissut Kalaallit Nunaannut 


atortuulersinneqarput. 


 


2. Isumaqatigiissut 
 


2.1. Siunertaq atuuffialu (kapitali I) 


 


Haagerimi isumaqatigiissutip 1980-meersup siunertaraa inatsisinut akerliusumik 


aallarunneqarsimasut imaluunniit naalagaaffimmi isumaqatigiissummi peqataasumi 


tigummigallarneqartut meeqqat imaaliallaannaq utertinneqarnissaasa qulakkeerneqarnissaat, aamma 


angajoqqaatut oqartussaassuseqartoq aamma attaveqatigiinneq naalagaaffimmi 


isumaqatigiissummut peqataasumi kinguneqarluartumik naalagaaffinni isumaqatigiissummut 


peqataasuni allani ataqqineqarnissaat isumagalugu (artikel 1, stk. 1).  


                                                           
1
 Immikkut eqq ikkaaneq takujk.  







 


Meeqqamik aallarussineq imaluunniit tigummigallaaneq inatsisinut akerliusutut isigineqarpoq, 


tamanna aallarussineq imaluunniit tigummigallaaneq sioqqutilaarlugu meeqqap najugaani 


naalagaaffimmi inatsisit malillugit inummut, paaqqinniffimmut imaluunniit angajoqqaatut 


oqartussaassuseqartutut oqartussap allap pisinnaatitaaffiinik akerliuppat (artikel 3). (Tulliuttumi 


”aallarussineq” meeqqamik inatsisinut akerliusumik aallarussinermut imaluunniit 


tigummigallaanermut ataatsimut taaguutitut atorneqarpoq.). Isumaqatigiissut meeqqanut suli 16-nik 


ukioqalersimannngitsunut taamaallaat atuuppoq. 


 


2.2. Qitiusumik oqartussat (kapitali II) 


 


Naalagaaffiit isumaqatigiissummut ilaasut tamarmik oqartussanik qitiusunik toqqaassapput. 


Qitiusumik oqartussat akornimminni suleqatigiipput aamma naalagaaffinni pineqartuni oqartussatut 


piginnaatinneqartut akornanni suleqatigiinneq siuarsarlugu (artikel 6 aamma 7). 


Suleqatigiinnermut tassunga atasumik qitiusumik oqartussat ilaatigut meeraq aallarussaasimasoq 


sumiinnersoq misissussavaat, nammineq kajumissuseqarnikkut meeqqap utertinneqarnissaa 


imaluunniit isumaqatigiissuteqarluni aaqqiisoqarneratigut pissarsiarinissaa qulakkeerlugu, meeqqap 


utertinneqarnissaanut inatsisitigut allaffissornikkulluunniit alloriarnerit aallartillugit, 


attaveqatigiinnerup naammassineqarnissaanut iliuuseqartoqarluni piviusumillu ingerlannissaa 


qulakkeerlugu kiisalu inatsisilerinikkut ikiorneqarnissap allatigullugu inatsisitigut 


ikiorserneqarnissap anguneqarnissaa angullugu imaluunniit ajornannginnerulersillugu. 


 


2.3. Meeqqamik utertitsineq (kapitali III) 


 


Meeraq aallarunneqarsimappat, aamma, suliaq naalagaaffimmi isumaqatigiissummut peqataasumi 


meeqqap sumiiffigisaani aallartinneqarluni, aallarussinermiit ukioq ataaseq inorlugu piffissaq 


ingerlasimappat, meeraq ingerlaannartumik utertinneqassasoq oqartussat pisinnaatitaasut 


aalajangissapput. Ukiumik ataatsimik piffissaliineq qaangerneqaraluartoq meeqqap 


utertinneqarnissaa pillugu oqartussat pisinnaatitaasut aalajangiissapput, meeraq avatangiisimini 


nutaani eqqissisimanngippat (artikel 12). 


 


Meeqqamilli utertitsinissaq ilaatigut itigartinneqarsinnaavoq utertitsineq meeqqap timaatigut 


tarniatigulluunniit ajoquserneqarnissaanik aarlerinartoqarpat, meeraq utertinneqarnissaminut 


pinaaserpat, aamma meeraq imatut ukioqalersimappat perorsimalerpallu meeqqap isumaa 


eqqarsaatigineqartariaqarluni, imaluunniit meeqqamik utertitsineq inuit kiffaanngissuseqarnerannik 


pisinnaatitaaffiinillu illersuinermut naalagaaffimmi noqqaasumi tunngavinnut pingaaruteqartunut 


ataqatigiissinneqarsinnaanngippat (artikel 13 aamma 20).  


 


Naalagaaffimmi isumaqatigiissummut peqataasumi meeqqap aallarussiffigisaani oqartussat 


pisinnaatitaasut inatsisinut akerliusumik aallarussisoqarsimasoq pillugu nalunaarummik 


pissarsisimagunik meeraq utertinneqassanngitsoq aalajangiisoqartinnagu meeraq pillugu 


angajoqqaatut oqartussaassuseq il.il. pillugit suliami aalajangiisinnaanngillat, inatsisinut 


akerliusumik aallarussineq pillugu nalunaarutip tigunerata kingorna piffissap naammaginartup 


iluani utertitsinissaq pillugu noqqaaneq tunniunneqarsimanngippat  (artikel 16).  


 


2.4. Attaveqatigiinneq (kapitali IV) 


 







Naalagaaffimmi allami najugaqartumik meeqqamik attaveqatigiinnissaq pillugu 


aalajangiisoqarnissanik noqqaaneq qitiusumik oqartussanut tunniunneqassaaq. Tamatuma 


kingunerinngilaa naalagaaffimmi isumaqatigiissummut peqataasumi allami aalajangerneqartumik 


attaveqatigiinneq pillugu aalajangiinerup akuerineqarnissaanut nammassineqarnissaanullu 


pisussaaffeqarneq, meeqqalli najugaqarfigisaani imaluunniit inissisimaffigisaani oqartussat 


attaveqatigiinnerup aalajangersarnissaa pillugu noqqaassutip suliarinissaanut 


pisussaaffilerneqarlutik, noqqaassut allaffissornikkut suleqatigiinneq aqqutigalugu 


saqqummiunneqarpat, tak. imm. 2.2. 


 


2.5. Aalajangersakkat nalinginnaasut naggataarutaasullu (kapitali V aamma VI) 


 


Naalagaaffimmi isumaqatigiissummut peqataasumi innuttaasut aamma inuit naalagaaffinni 


taakkunani najugaqartut isumaqatigiissutip atorneqarneranut tunngatillugu suliani naalagaaffimmi 


isumaqatigiissummut peqataasuni allani sumiluunniit inatsisitigut ikiorneqarnissamut inatsisitigullu 


siunnersorneqarnissamut pisinnaatitaaffeqarput, naalagaaffimmi tassani innuttaasut najugaqartullu 


assigalugit (artikel 25). 


 


Isumaqatigiissut naalagaaffiit isumaqatigiissummut peqataasut akornanni taamaallaat atorneqarpoq, 


tassunga ilanngullugit nunami immikkoortut, inatsisinut akerliusumik aallarussinerit imaluunniit 


tigummigallaanerit eqqarsaatigalugit, naalagaaffinni pineqartuni taakkulu nunatut immikkoortuanni 


taassuma atortuulersinnerata kingorna pisunut (artikel 35). 


 


Artikel 37 malillugu isumaqatigiissut naalagaaffinnut taamanikkut 14.-issaannik katersuunneranni 


Nunani Tamalaani Inuinnartut pisinnaatitaaffiit pillugit Haagerimi ataatsimeersuarnermi 


ilaasortaasimasunit atsiorneqarsinnaavoq. Tamatuma kinguneraa naalagaaffiit taakku 


isumaqatigiissummut akuersisinnaanerat, tamatumalu kingorna naalagaaffiit illugiillutik 


isumaqatigiissut malillugu suleqatigiinnissamut pisussaaffeqarlutik. Tamatuma saniatigut 


isumaqatigiissut ”naalagaaffimmit kimilluunniit allamit” akuerineqarsinnaavoq (artikel 38). 


Taamatut akuersineq naalagaaffinnut akuersisut aamma naalagaaffiit isumaqatigiissummut 


peqataasut, akuersineq pillugu iliuuseqartussap nalunaarutaanik tigusinerup kingorna qaammatit 


arfinillit qaangiutsinnagit tassunga akerliisimanngitsut akornanni pisunut taaamalaat 


sunniuteqarpoq.  


 


3. Nangaassut 


 


Isumaqatigiissutip atsiorneqarnerani artikel 39, imm. 1 naapertorlugu Danmark nalunaaruteqarpoq 


isumaqatigiissut Savalimmiunut aamma Kalaallit Nunaannut atuutissanngitsoq. Artikel 42, imm. 2 


malillugu taamatut nunamut nangaassutit qaqugukkulluunniit naalagaaffimmit 


utertinneqarsinnaapput. Isumaqatigiissutip Kalaallit Nunaannut atortuulersinneranut atatillugu 


Kalaallit Nunaannut tunngatillugu nangaasut utertinneqassaaq. 


4. Isumaqatigiissummi suleqatigiinneq 


 


Isumaqatigiissut Danmarkip aamma naalagaaffiit uku akornanni artortuulersinneqarpoq: Argentina, 


Australien, Belgien, Bosnien-Hercegovina, Bulgarien, Canada, Chile, Cypern, Estland, Finland, 


Frankrig, Grækenland, Holland, Irland, Island, Israel, Italien, Kina (kun regionerne Hong Kong og 


Macau), Kroatien, Letland, Litauen, Luxemburg, Makedonien, Malta, Mexico, Monaco, 


Montenegro, New Zealand, Norge, Panama, Polen, Portugal, Rumænien, Schweiz, Serbien, 







Slovakiet, Slovenien, Spanien, Storbritannien, Sverige, Sydafrika, Tjekkiet, Tyrkiet, Tyskland, 


Ungarn, USA, Venezuela aamma Østrig.  


 


Isumaqatigiissutip Kalaallit Nunaannut atortuulersinneratigut taanna Kalaallit Nunaata aamma 


naalagaaffiit taakku akornanni atortuulissaaq. 


Naalagaaffiit arlallit artikel 38 malillugu isumaqatigiissummik atsiuisimapput. Danmarki manna 


tikillugu naalagaaffiit taakku atsiortut ataasiakkaaginnaat akuerinissaat pillugu 


nalunaaruteqarnikuuvoq, naalagaaffinnilli suli allanit atsiortoqarneranik akuersineq pillugu 


nalunaarummik ingerlaavartumik nalunaaruteqartarnissaq eqqarsaatigineqarluni. 


 


5. Atortuulersitsineq 


 


Angajoqqaatut oqartussaassuseq pillugu aalajangiinerit il.il. nunani tamalaani 


naammassineqartarneri pillugit inatsisip (nunani tamalaani meeqqanik aallarussisarnerit) Kalaallit 


Nunaannut atortuulersinnera pillugu peqqussut peqatigalugu isumaqatigiissut Kalaallit Nunaannut 


atortuulersinneqassaaq. Peqqussut taanna pillugu eqikkaanermut innersuussisoqarpoq. 


 


 





